
FLYTTA TIL MIDT-TELEMARK: Sander Jonsås (f.v.), Audun Jonsås og Ole Christian Smedstad har opna ny bedrift i Bø.
� FOTO: Øystein Akselberg

Tre midt-telemar-
kingar har teke 
bedrifta si heim 
og etablert seg i 
eit nytt nærings-
bygg.

Øystein Akselberg
oystein@boblad.no – tlf. 906 38 453

– I starten gjekk det i bilpleie, 
men allereie i 2012 byrja be-
drifta med folie som eit beskyt-
telsetiltak på bilar, seier Audun 
Jonsås.

Han starta Notodden bilpleie-
senter i 2011.

Det bedrifta hans driv med er 
ikkje snakk om heilfoliering av 
bilar, men foliering på slitasje-
stader på bilar og større køyre-
tøy, som for eksempel i og rundt 
dører og innlastingluker. 

Det handlar om både privat-
bilar, arbeidsbilar og større bilar 
innan næringsverksemd.

No har Jonsås teke med seg 
både bedrifta og gutane i den 
heim til Bø.

Bilpleie
– Alle i bedrifta er frå Bø, seier 
Jonsås med eit smil.

FolieGutta AS er etablert som 
bedrift i år, og er nå på plass i 
nye og leigde lokale i nærings-
bygget til Kittil Hallvard Hørte 
i Rotebergvegen 1 i Bø. 

Jonsås har drive i bilbransjen 
lenge og har jobba med bilpleie, 
coating, lakkforsegling og folie 
i fleire år. Han har jobba i Au-
tostranda Skien og seinare drive 
Notodden bilpleiesenter.

Likeverdige eigarar
Dei tre «gutta» i FolieGutta, 
Audun Jonsås, Ole Christian 
Smedstad og Sander Jonsås er 
nå likeverdige eigarar i firma-
et.

– Eg reiser rundt i heile 
Sør-Noreg og sel folieprodukt 
og lærer opp faste kundar innan 
bil- og verkstadbransjen, forkla-
rar Audun.

Han legg til at bedrifta pro-
duserer og sel folie på bestilling 
til desse aktørane.

FolieGutta lagar spesialde-
signa folie og sel dei til aktørane 
som ei pakke.

Plottar ut
Det er Sander som er sjef for 
foliemaskina. Den er ein slags 
plottar som skjer ut malar av 
folie til bruk på bilar og køy-
retøy. 

– Me designar og skjer ut 
foliane her og sender dei ut til 
kundane, seier Sander.

Han legg til at det er mange 
ulike typar folie.

Det går i folie på slitasjeplassar, 
klarfolie og solfilm som er ein 
folie eller soting av vindaugs-
rute.

– Det er eit resultat av at bi-
leigarane ønskjer å bruke meir 
tid på å jobbe og mindre på å 
vaske og stelle med bilane, seier 
Audun.

Godt nabolag
FolieGutta er svært nøgd med 
fellesskapet av næringsbe-
drifter og aktørar i Roteberg-
vegen.

– Me var i gang her 1. sep-
tember og har allereie finne 
oss godt til rette. Me leiger hjå 
beste huseigaren i bygda og er 

svært nøgde, seier Audun med 
eit smil.

Dei tre bedriftseigarane sen-
der òg nokre rosande ord til 
kommunen som var svært po-
sitive og behjelpelege ved be-
driftsetableringa i Bø. Dei er 
også svært nøgd med fellesska-
pet som dei finn i nærområdet 
sitt. 

– Dette er eit godt nabolag 
og her finn me fleire aktørar 
me kan samarbeide med. Her 
er det flinke og hjelpsame folk 
kor enn me snur oss, seier dei, 
og legg til at dei har allereie 
samarbeid med fleire av dei 
lokale bedriftene i Roteberg-
vegen.

Flytta bedrift frå Notodden til Bø

PÅ PLASS: Audun Jonsås (f.v.), Ole Christian Smedstad og Sander Jonsås opna ny bedrift i Bø 1. september. � ALLE FOTO: Øystein Akselberg

SOTAR GLAS: Sander Jonsås er i gang med å sote eit 
vindauge, medan det blir tatt ein prat med huseigar Kittil 
Hallvard Hørte som er på besøk.

Flytta bedrift frå Notodden til Bø

PÅ PLASS: Audun Jonsås (f.v.), Ole Christian Smedstad og Sander Jonsås opna ny bedrift i Bø 1. september. � ALLE FOTO: Øystein Akselberg

SOLFILM: Sander Jonsås i arbeid med å leggje ein film på ei siderute.

I over ti år har Martine (35) hatt ein 
draum. Nå har ho tatt steget og gjort 
draumen til verkelegheit. 

Gro Birgitte Røiland
gro@boblad.no - tlf. 930 22 398

– Eg byrja å tenke på det da eg 
gjekk gravid med Adelina, seier 
Martine Bakaas.

Nå er dottera Adelina 10 år 
gamal og storesyster til Adriano 
på 6 år og Antonio på snart 3 år.

Draumen Martine har hatt 
lenge, er å starte butikk med ut-
styr, klede og sko for barn. Nå 
skjer det.

Går alt etter planen, skal ho 
opne barnebutikken Vesle Adde 
midt i november.

Adde er kjælenamn for ho 
som låg i magen da Martine fyrst 
fekk tankar om å starte butikk. 

Fekk blod på tann
På Bøsenteret var det i mange år 
butikk for barneutstyr og -klede. 
Da det forsvann, følte Martine 
at blei det eit tomrom i handels-
bygda.

– Eg syntest det var veldig synd 
da det blei lagt ned, og tenkte 
at dette er noko me treng i Bø. 
Men på det tidspunktet var det 
litt skremmande å skulle starte 
butikk sjølv, fortel Martine.

Tanken på å opne barnebu-
tikk slapp ikkje taket, sjølv om 
ho hadde mykje å stå i med små 
barn og jobb som fagarbeidar i 
barnehage.

– Da eg gjekk med han mel-
lomste, fekk eg litt blod på tann. 
Eg forelska meg heilt i barne-
ting, seier Martine.

Birgitte tipsa
Det var venninna hennar, Birgit-
te Kleppe Verpe, som gav ho det 
vesle puffet som skulle til.

Birgitte, som driv frisørsa-
longen Stebi Hair & Beauty i 
Rindegården, tipsa Martine da 

det i sommar blei ledig i nabolo-
kalet. Martine kontakta huseigar 
Gunnar Mæland, og dermed var 
det i gang.

Butikken Vesle Adde skal ha 
sko og klede for barn mellom 
null og 16 år, samt barnevog-
ner, barnestolar og anna utstyr 
til småbarn. Butikken blir på om 
lag 70 kvadratmeter, samt lager i 
underetasjen.

Martine jobbar framleis i Bø-
hamna barnehage, men tek sikte 
på å vera i butikken for fullt frå 
februar.

Vesle Adde sjølv vil også vera 
med og hjelpe mamma i butik-
ken.

– Det blir artig å sjå korleis 
det går og at eg kan vera her og 
hjelpe til, seier Adelina, som sy-
nest det er moro at butikken hei-
ter etter henne. 

Historisk link
Martine følar at ho har kome 
midt i smørauget med butikklo-
kale plassert mellom Blomster-
stemning, Stebi Hair & Beauty 
og Det Gule Hus. 
Det var ein sjanse ho ikkje kun-

ne seie nei til.
Ho har også fått vite at lo-

kala tidlegare husa Barnekon-
feksjonen, butikken som var 
stor på barneklede i Bø gjen-
nom mange tiår. Det er ein 
historisk link Martine, som har 
vakse opp på Hørte med for-
eldre frå Hørte og Bø, har stor 

sans for.
– Da eg høyrde at Barnekon-

feksjonen heldt til her, tenkte eg 
at det er jo veldig tøft, seier Mar-
tine Bakaas.

Ho ser nå fram til å fylle hyl-
ler og rom med smått og stort til 
små og store barn.

Satsar på barn i gata

VESLE ADDE: Martine Bakaas med dottera Adelina, som har gitt namn til den nye butikken i Rindegården. � ALLE FOTO: Gro B. Røiland

BUTIKKEN: Martine Bakaas og Adelina (10) i butikken, som 
snart skal bli fylt med klede og utstyr til små og store barn.

Telemark ByggEntreprenør AS

Telemark ByggEntreprenør AS er entreprenør- 
og boligleverandør med kontoradresse 
Torshølvegen 8, 3810 Gvarv.

Vi har i dag 35 fast ansatte og har vårt 
nedslagsfelt i hele Telemark.

Din lokale 
byggentreprenør

Vi forhandler 
Ta gjerne en tur innom på vår hjemme-
side tbeas.no eller på idehus.no der du 
finner et rikholdig utvalg av boliger, 
hy�er eller garasjer.

Du kan også kontakte Kristian Eika på 
452 13 811 eller på kristian@tbeas.no

DRIFTIGE MIDT-TELEMARK

To kompisar har 
gått saman og 
starta ny bedrift 
på Gvarv. 

Veronica Irmelin Ellingsen
redaksjon@boblad.no

– Me lagar mat med hjartet. Det 
skal smake som om det har blitt 
laga heime, fortel Dos Kusianov.

Han og kompisen Aurelijus 
Jackevicius starta i februar i år 
ein fabrikk på Gvarv som dei 
kallar Den vesle fabrikken. I au-
gust opna dei for sal.

Målet er å tilby heimelaga 
mat utan tilsetningsstoff – pro-
dukt som berre treng å kokast 
opp før servering.

– Det er eigentleg eit liden-
skapsprosjekt. Me lagar mat, 
dansar, pratar og kosar oss, seier 
Kusianov med eit smil.

Smak av heimlandet
Kusianov kom til Noreg frå Kir-
gisistan i 2011 og har blitt svært 
glad i både landet og folket, men 

han saknar smaken av heimlan-
det.

I 2021 flytta han frå Nord-No-
reg til Midt-Telemark, der han 
møtte sin noverande forretnings-
partnar og ven frå Litauen.

– Dumplings er veldig popu-
lært i heimlanda våre, men her 
i Noreg får du ikkje noko som 
kjem i nærleiken av kvaliteten 
heimanfrå, fortel Kusianov.

Ideen om å starte sin eigen 
dumplings-fabrikk på Gvarv 
voks raskt fram.

– Me ville først og fremst lage 
noko me sjølve kunne ete, med 
same kvalitet som frå heimlanda 
våre, seier Kusianov lattermild.

Lokale råvarer
For Kusianov og Jackevicius har 
det vore avgjerande å produsere 
dumplings utan tilsetningsstoff, 
noko dei meiner øydelegg sma-
ken.

– Me brukar berre deig, kjøt, 
løk, smør, svart pepar og salt – 
eller potet i staden for kjøt. Det 
finst ingen stabilisatorar eller 
kunstige tilsetjingsstoff, fortel 
Jackevicius.

Venneparet lagar fire ulike typar 
dumplings: tre variantar med 
kjøt og éin med potet.

– Me brukar berre lokale 
produsentar til kjøt og poteter. 
Når me bur her, må me støt-
te lokalsamfunnet økonomisk. 
Då veit me også at kvaliteten 
er 100 prosent godkjend, seier 
Kusianov.

Kveldsprosjekt 
Begge dei to arbeider fulltid ved 
sidan av drifta. 

Kusianov jobbar som vikar-
lærar og studerer, medan Jacke-
vicius arbeider på Mekonomen. 

Produksjonen skjer etter ar-
beidstid eller i helgene. Dei om-
talar Den vesle fabrikken som 
eit hobbyprosjekt, i alle fall fø-
rebels.

Lokalt først
Målet på sikt er å utvide og gjere 
drifta til ein fulltidsjobb.

– Me ønskjer å bidra med ar-
beidskraft i kommunen. Nokre 
av dei som har flytta frå Ukraina 
på grunn av krig ønskjer å jobbe 
her, men akkurat no har me ikkje 

moglegheit til å tilsette, fortel 
Kusianov.

No blir produkta deira selt i 
Lokalmat Telemark Bø og Asi-
amat i Bø. Samstundes har dei 
fått mange førespurnader frå 
folk utanfor Telemark.

– Dumplings er veldig popu-
lært i mange av landa som tid-
legare høyrde til Sovjetunionen. 

Me har fått mange meldingar på 
Facebook frå folk frå desse lan-
da som bur i Noreg, seier Kusi-
anov.

For å kunne selje over heile 
landet treng dei lisens, noko som 
førebels ikkje er på plass.

– Først og fremst ønskjer me å 
selje gode produkt til lokalsamfun-
net. Kanskje kan vi utvide etter jul.

Opnar liten fabrikk
NYTT: Dos Kaysainov og Aurelijus Jackevicius har kjent kvarandre i fire år. Nå startar dei bedrift saman. � ALLE FOTO: Veronica Irmelin Ellingsen

HEIMELAGA: Kusianov og Jackevicius sitt mål er dumplings 
som smakar som om dei er laga heime.

Konferansen med fokus på kortreiste beslutninger og vekst 
for næringsliv- og lokalsamfunnet i Midt- og Vest-Telemark.

• Thor Gotaas
Historien om Sondre Norheim

• Kine Lundefaret
Opp og stå på LinkedIn!

• Siri Blichfeldt Dyrland
Når naturkreftene treffer - kommunens 
rolle i møte med ekstremvær og flom.

• Ragnar Torvik
Økonomien i verden, Norge og Telemark 
– samspill, politikk og framtid 

Konferansen er GRATIS, men husk å melde deg på for å få plass.

 midtvestkonferansen.no

⏰ Tidspunkt: kl 12:00 - 17:15
�� Dato: Onsdag 19. november 2025
�� Sted: Bø Hotell - konferansensalen

Er du klar for årets MIDTVEST-konferanse?

��

5 år

DRIFTIGE MIDT-TELEMARK

Anne Dale Neves- 
tveit er ein av dei 
som har kome seg 
til butikken for å 
få seg ny bil før 
den potensielle 
momsauken  
neste år.
Veronica Irmelin Ellingsen
redaksjon@boblad.no

– Eg har ein Golf som blir seks 
år på nyåret, så eg hadde be-
stemt meg for å begynne å kikke 
etter ny bil. Då det blei kjent at 
momsen på elbil mest sannsyn-
leg skal auke, blei det bare teit å 
vente, seier Anne Dale Nevest-
veit.

Ho er ein av mange som har 
tatt turen til Mobile Bø for å 
sikre seg ny elbil før forslaget til 
statsbudsjettet blir vedteke.

Regjeringas forslag
Regjeringa foreslår å senke 
momsfritaket for elbilar frå 500 
000 til 300 000 kroner frå 1. ja-
nuar 2026.

For ein elbil som kostar 
400.000 kroner, vil 100.000 
kroner bli momsbelagt. Det be-
tyr at prisen aukar til 425.000 
kroner.

Endringa vil gjere elbilar 
dyrare, noko som har ført til 
auka etterspørsel hos bilfor-
handlarar.

– Kjøper du ein bil som 
kostar 550.000 kroner, så dreg 
det på seg litt. Dei som har 
sete på gjerdet og vore usikre, 
har nesten kome springande til 
oss. Det berre small, seier sel-
jar Per Ellingsen ved Mobile 
Bø.

I førre veke hadde dei så 
mange kundar innom at dei job-
ba overtid nesten kvar dag og 
knapt fekk sett seg ned.

– Det er sjeldan du står i kø 
for å få kjøpt ein ny bil, trur eg, 
seier seljar i Mobile Bø, Ole Ma-
rius Landsverk.

Vil handle lokalt
Nevestveit var blant dei som 
raskt tok turen ned.

– Svigerforeldra mine kjøp-
te bil omtrent samtidig, så eg 
tenkte at eg kunne kikke litt 
eg òg. Eg ville dessutan støtte 
den lokale forhandlaren, seier 
ho.

Då ho kjøpte Golfen, budde 
ho på Notodden der ho også 
handla lokalt. No bur ho på 
Årnes og ønskte å handle i Bø.

– Eg avtalte ei prøvekøy-
ring, og då var eg eigentleg 
seld. Det var ein veldig god bil 

å køyre. Kombinasjonen av at 
forhandlaren ligg nærme, og 
at bilen både var fin og god å 
køyre, gjorde at eg slo til, for-
tel ho.

Ufatteleg høgt sal
Nevestveit er svært nøgd med 
valet. Det blei ein Hyundai Ioniq.

– Eg gler meg veldig til å få 
ny bil. Det blei N-Line i staden 

for Premium, og det er eg veldig 
glad for.

I førre veke selde Mobile Bø 
heile 15 bilar.

– Vanlegvis sel me to til tre 
nybilar i veka, så 15 er ganske 
mykje meir, fortel seljar Ole 
Marius Landsverk.

Torsdagen var spesielt tra-
vel. Dei tre seljarane som var 
på jobb tidleg den dagen, brukte 

nesten tre timar før dei fekk tid 
til å prate saman.

– Me bare sveiv rundt her. 
Ein kan jo ikkje seie til kunden 
at ein må ete litt og be dei ven-
te ein halvtime, så du prøver å 
hjelpe alle så godt du kan, seier 
Landsverk.

Vanlegvis kjem kundane i 
bølgjer, men denne dagen var 
trykket jamt og intenst.

– Eg trur eg sat med kundar hei-
le dagen. Det skjer ikkje ofte, 
seier Landsverk, og legg til:

– Du blir litt køyrt av det, 
men det er gøy òg.

Ellingsen fortel at det har roa 
seg noko denne veka.

– Det var påfallande i slutten 
av førre veke, men me metta 
nok litt av marknaden i Bø då, 
avsluttar han.

Sel el-bilar som hakka møkk

OVERLEVERING: Anne Dale Nevestveit og seljar i Mobile Bø, Ole Marius Landsverk. � ALLE FOTO: Veronica Irmelin Ellingsen

Sel el-bilar som hakka møkk

OVERLEVERING: Anne Dale Nevestveit og seljar i Mobile Bø, Ole Marius Landsverk. � ALLE FOTO: Veronica Irmelin Ellingsen

BILSELJARAR: 
Dagleg leiar i 

Mobile Bø, Stian 
Waal Lindgren, 

seljar Ole Marius 
Landsverk og 

seljar Per 
Ellingsen.

VÅRE TJENESTER

Vi tilbyr:
• Gründerveiledning
• Forretningsutvikling
• Prosjektutvikling
• Nettverksbygging

TRENGER DIN
BEDRIFT HJELP MED
•  Digital
 kommunikasjon
•  Forretningsmodell
•  Sertifiseringer
 (ISO mm)

SØK OM
MÅLBEDRIFTS- 
AVTALE FOR
2026 NÅ H

Besøksadresse: 
Bø Kunnskapspark, Gullbringvegen 32, 3800 Bø i Telemark                       www.mtnu.no

Gamlegata 22, 3810 Gvarv

Me har elt frå kringlur 
og brød te kremkakur og 
småkakur. Stikk innom 
kånn på Gvarv og opplev 
et ekte og levans bakeri.

lt f å k in lu

sea
1964

Bedrifta i Ralle-
vegen har mykje 
å gjere og styrer 
mot eit greitt år. 
No investerer dei  
i ny produksjons-
hall og nye  
maskiner.
Øystein Akselberg
oystein@boblad.no – tlf. 906 38 453

Bedrifta er ein av landets leian-
de produsentar av prefabrikker-
te betongelemet, støttemurar og 
bygningsblokker.

I 2024 var omsetting 190 
millionar kroner, som er ein 
nedgang frå åra før. Tidlegare år 
har omsettinga ligge på 235 og 
260 millionar, men i fjor hadde 
bedrifta 88 tilsette og eit resultat 
som gjekk omtrent i null.

– Etter pandemien har byg-
gjebransjen hatt store utfordrin-
gar med låg etterspørsel og det 
har også påverka oss på Skrub-
bemyra, seier dagleg leiar Lars 
Kåre Haugen.

Systemblokk har hovudkon-
tor og fabrikk i Rallevegen, og 
er den største private arbeids-
plassen i kommunen.

Betre tider no
– Me har hatt ein utfordrande 
start på året, men har hatt mange 
store prosjekt som gjer at 2025 
blir eit greitt år, seier produktut-
viklar og avdelingsleiar Øystein 
Haugen.

Han er son til eigar og dagleg 
leiar Lars Kåre Haugen.

Haugen junior opplyser at 
Systemblokk per i dag har 104 
tilsette.

– Me har i år gjort mange nye 
tilsettingar etter eit utfordrande 
år i fjor, seier han.

Av store prosjekt i år nem-
ner Haugen Grønvoll kvartalet, 
Marinkvartalet og Brugata, alle 
i Oslo.

I tillegg kjem oppdrag for 
Kragerø Resort, Teieparken i 
Tønsberg og Fiskoddtangen i 
Kristiansand.

– Me har ein god ordrereserve 
på hovudprodukta våre, platten-
dekke og skalveggar, seier Hau-
gen.

Byggjer heilt ny hall
Systemblokk jobbar òg med å 
få realisert ein heilt ny produk-
sjonshall på 50 gonger 18 meter. 
Det betyr ein ny hall på 900 kva-
dratmeter, og med den kan dei 
auke produksjonen.

Produksjonspotensialet i dag 
er 135.000 kvadratmeter platten-
dekke og 50.000 kvadratmeter 
skallvegg. Den nye hallutbyg-

ginga gjer at bedrifta kan auke 
potensialet til over 200.000 kva-
dratmeter plattendekke.

– Me har allereie seld så 
mykje at det lovar godt også 
for neste år, seier Haugen, og 
kan bokføre ordrar på 100.000 
kvadratmeter plattendekke og 
30.000 skallveggar.

Nye investeringar
I tillegg til ny produksjonshall 
investerer bedrifta i ei ny pro-
duksjonsmaskin som skal lage 
støypeelement.

– Spalteplank til fjøsgolv i 
landbruket er eit av produkta. 

Her er det god etterspørsel, seier 
Haugen.

Den nye maskina opnar også 
for å lage nye samferdselspro-
dukt, og er ei ny satsing for Sys-
temblokk.

– Rundkøyringar, midtrabat-
tar, buss-stopp og fartsdemparar 
er eksempel på slike produkt, 
seier Haugen.

Han fortel at dei nyleg var 
i Nederland for å signere ein 
kontrakt på levering av den nye 
maskina.

Element til bruk i samferdsel 
blir støypt i former i fabrikken 
i Bø og blir deretter montert 

på staden. Tidsbruken det tek å 
montere elementa er mykje min-
dre enn dersom ein må byggje 
slike frå grunnen av på staden.

– Ei interessant side av dette er 
at våre produkt lett kan fjernast og 
monterast tilbake når det til dømes 
er sykkelritt og ein ønskjer å fjer-
ne vegrabattar, seier Haugen.

Fleire kvinner enn før
I dag har Systemblokk tilsette 
frå 12-13 ulike nasjonar.

– Det går på engelsk, norsk 
og fingerspråk. Det er god stem-
ning her og folk er svært nøgde, 
seier Haugen med eit smil.

I løpet av den siste tida har det 
kome fleire kvinner til i bedrifta. 
Ein skal ikkje meir enn to år til-
bake i tid til da sjefen sjølv, Lars 
Kåre Haugen, etterlyste fleire 
kvinner til arbeidsplassen. No er 
det faktisk ti kvinner i bedrifta.

– Me har nyleg tilsett ei kvin-
ne på HR og har også fått vår før-
ste kvinnelege lærling på produk-
sjonsavdelinga, seier Haugen.

Fruktbart samarbeid
Systemblokk også samarbeidd 
med vaksenopplæringa.

– Det har gjeve oss nye tilset-
te som fungerer svært godt i be-

No er det god stemning på Skrubbemyra

PÅ SKIP NUMMER EIN: Petre Alexandru Radu (f.v.), Marian Cosmin Constantin og Danut Constantin Moisa (Dani) saman med Øystein Haugen i produksjonshallen. � ALLE FOTO: Øystein Akselberg

drifta vår, seier Haugen, og legg 
til at fleire lærlingar har også 
kome til.

I produksjonshallen for plat-
tendekke treffer me ein gjeng 
som har arbeidsplassen sin i den 
delen som heiter «Skip 1». Her 
ligg dagens produksjon til tør-
king; eitt plattendekke til Bru-
gata i Oslo og eitt til Kragerø 
Resort i Telemark.

Tre av dei som jobbar på dette 
laget er opphavleg frå Romania, 
men dei har alle fått fleire år på 
baken i bedrifta i Rallevegen. 

Danut Constantin Moisa 
(Dani) er ein av dei mest erfar-

ne medarbeidarane på Skip 1 og 
har jobba på Systemblokk i ni 
år. Med seg har han Petre Ale-
xandru Radu og Marian Cosmin 
Constantin, som har jobba ved 
bedrifta i høvesvis sju og tre år. 

Dei er tre blide karar som 
likar å jobbe saman, og som er 
blitt glade i arbeidsplassen sin.

– Me trivst godt og er blitt gode 
kompisar. Her jobbar me godt, 
men utan å lage stress, seier Dani.

Vegg, balkong og trapper
I hallen som heiter avdeling 
33 lagar ein veggelement som 
skallvegg, men også trapper og 

balkongar. Dette er hallen der 
det jobbar flest folk.

– På denne avdelinga jobbar 
det rundt 30 mann, seier bøhe-
ringen Jens Amundsen, som er 
produksjonsleiar.

Han kan vise fram noko av det 
som blir produsert av skallveggar 
og veggelement. Blant anna blir 
det jobba på eit heilt nytt prosjekt 
for golvelement til vaskehallar for 
eit firma som heiter Bildusjen.

– Det er ein vaskehall med 
infrastruktur støypt inn i golva. 
Dette er eit komplisert prosjekt. 
Bygget skal også vere mobilt og 
flyttbart, seier Amundsen.

Lokalt samarbeid
– I fjor var det litt for lite å gjere 
for oss, medan i år er det mykje 
betre, seier Haugen.

Han fortel at det nyleg gjekk 
ut 17 trailerlass med ferdige pro-
dukt på ein dag. Det utgjer 510 
tonn vare. I fjor gjekk det på ein 
vanleg dag ut berre halvparten 
av dette. Dårlegast var det på 
hausten fram mot nyttår.

– Suksessfaktoren er at me 
har mange flinke folk i arbeid, 
seier Haugen.

Han rosar også samarbeidet 
med lokale leverandørar og sam-
arbeidspartnarar.

– Me får mykje skryt for den 
jobben som Cato Rekanes 
Transport gjer på våre vegner. 
Transportfirmaet og folka hans 
er eit viktig ansikt utad for oss 
og dei er rundt på alle dei sto-
re byggjeprosjekta, til dømes i 
Oslo, seier Haugen.

Han legg til at dei samarbei-
der med mange lokale aktørar 
som er viktige for å få hjula til å 
gå på ein god måte.

– Gode lokale samarbeids-
partnarar er svært viktig for oss. 
Det er ein av våre suksessfakto-
rar, seier Øystein Haugen.

No er det god stemning på Skrubbemyra

• Systemblokk er den 
største private arbeids-
gjevaren i Midt-Telemark. 
• Ein av landets leiande 
produsentar av støtte- 
murar, bygningsblokker 
og prefabrikkerte betong- 
element. 
• Hovudkontor og fabrikk 
ligg i Bø i Telemark. Her 
er hovudfokuset prefa-
brikkerte betongelement 
og blokkproduksjon. 
• Underavdeling for pro-
duksjon av Recon støtte-
mursblokk på Notodden.
• Omsetnad i 2023 på 
233 mill. kroner og for 
tida 100 tilsette. 
Kjelde: Systemblokk

Systemblokk

FAKTA

PÅ SKIP NUMMER EIN: Petre Alexandru Radu (f.v.), Marian Cosmin Constantin og Danut Constantin Moisa (Dani) saman med Øystein Haugen i produksjonshallen. � ALLE FOTO: Øystein Akselberg

VEGGELEMENT: Flest folk er det i arbeid på avdelinga som 
lagar veggelement av ulike slag. Dette er Dawid Maciaszek 
og Artur Kurkchi.

PLATTENDEKKE: Tre arbeidarar i hallen for produksjon av 
plattendekke. F.v. produksjonsleiar Lambertus Geert Blu-
mers, kontrollør Lukasz Stach og betongarbeidar Daniel 
Amora.

AVDELING 33: Produksjonsleiar Jens Amundsen og Øystein 
Haugen på avdeling for veggelement.

Ho flykta frå kri-
gen saman med 
familien. Nå har 
Hanna Melnyk ei 
solskinshistorie  
å fortelje. 

Øystein Akselberg
oystein@boblad.no – tlf. 906 38 453

– Eg elskar dette landet. Den 
store og viktigaste endringa for 
oss da me kom hit, var at det er 
roleg og fint her, og ingen krig, 
seier Hanna Melnyk (36).

For to år sidan, i november 
2023, kom ho som krigsflykt-
ning frå Ukraina til Noreg sa-
man med familien sin. 

I dag er Hanna busett i Nome 
med mannen Igor og ungane 
Maria (6) og Sasha (14). 

I mars 2024 fekk dei seg hus 
på Ulefoss, og i august same år 
starta Hanna på det åtte månader 
lange introduksjonsprogrammet 
til Nome kommune.

Hanna kjem frå byen Kono-
top i Sumy-regionen, der ho 
hadde jobb som sjåfør. Eitt år 
etter at ho starta på vaksenopp-
læringa i Noreg kan ho skilte 
med fast jobb i eit transportbyrå 
i Midt-Telemark.

Store øydeleggingar
– Da krigen starta 24. febru-
ar 2022 var det harde kampar i 
byen vår. Det var veldig skrem-
mande og me sat i kjellaren med 
barna. Etterpå såg me øydeleg-
gingane med tomme gater og 
stridsvogner som stod igjen etter 
krigshandlingane. Det var som 
om byen vår stoppa heilt opp, 
seier Hanna.

I dag ligg byen berre 70 kilo-
meter frå der den russiske hæren 
står etter å ha rykt inn og okku-
pert delar av denne regionen.

– Da me kom til Ulefoss og 
fekk sjå huset vårt, forelska me 
oss med ein gong i både huset og 
staden, seier Hanna, og legg til 
at familien kom til Noreg utan 
anna ein nokre få personlege 
ting i ein ryggsekk.

Ho fortel at dei allereie er 
blitt svært glad i både folka her, 
naturen og landet.

Tøff start i Noreg
Da dei kom til Ulefoss var det like-
vel som å starte livet heilt på nytt.

– Det er ei rekkje instansar og 
personar som har støtta og hjelpt 
oss på vegen. Det var ein tøff 
start, og det tok fire månader før 
eg byrja å forstå litt av språket. 
Me må takke kommunen, folka 
på introduksjonsprogrammet i 
Lunde, NAV og mange andre, 
seier ho.

Hanna er svært takksam for alt 
hennar to lærarar på intropro-
grammet har bidrege med.

– Stine og Tamara har vore 
viktig for meg. Dei lærte meg 
mine alle første ord på norsk, 
seier ho.

– Eg er glad i folk og elskar å 
snakke med alle eg treff i butik-
ken, på gata, og med naboane. 
Det blei ofte feil i starten, men 
da folk byrja å forstå meg blei 
eg veldig motivert, seier Han-
na.

Ho legg til at sidan ho ikkje 
har lært engelsk blei det enda 
vanskelegare å lære norsk.

Elskar alt med bil
Rettleiar på introduksjonspro-
grammet, Anastasiia Balakina, 
støtta og hjelpte ho med å få 
praksis som sjåfør på Bø vare-
transport i Midt-Telemark.

– Eg elskar alt som har med 
bilar å gjere, og det er ein draum 

for meg å jobbe som sjåfør, seier 
Hanna med eit smil. 

Ho fortel at ho blei teke imot 
med opne armar av gjengen i Bø 
varetransport, og ho stortreivst 
frå første dag.

Ho likte både sjefen Terje og 
kollegaene sine, og blei veldig 
glad for støtta dei gav ho.

– Eg såg kor godt dei hand-
terte både varer og menneske. 
Eg fekk lyst til å bli ein del av 
teamet, seier ho.

Enda opp med fast jobb
Praksisen blei avslutta 15. mai i 
år, men berre ein månad seinare 
fekk ho melding frå rettleiaren 
sin på Bø varetransport, Jon 
Harald Ajer, med beskjed om at 
ho fekk ein to månader lang ar-
beidskontrakt.

– Eg blei svært glad og 
motivert for å stå på og job-
be enda hardare. Det betydde 
svært mykje å få støtte og bli 

trudd på av folka rundt meg, 
seier ho.

I august fekk ho så fast jobb 
på Bø varetransport. No køyrer 
ho ei fast rute rundt i Midt-Te-
lemark.

Fire ukrainarar jobbar no 
som sjåførar hjå Terje Håkon-
sen og transportfirmaet hans, to 
kvinner og to menn.
– Hanna er eit arbeidsjern og 
veldig flink. Ho lærer fort og er 
ein humørspreiar av rang. Det 
er me alle einige om her, seier 
driftsleiar Geir Åsheim.

– Eg er veldig nøgd med mine 
ukrainske tilsette. Det er fine 
folk med god arbeidsmoral. Dei 
er verkeleg opptekne av å gjere 
ein god jobb, seier sjefen sjølv, 
Terje Håkonsen.

Svært takksam
Hanna trekkjer også fram den 
gode hjelpa ho har fått frå Lai-
la Kastet på NAV, og er evig 

takknemleg for ekte omtanke 
og hjelp på vegen mot fast jobb, 
møte med kundar og gode kol-
legaer.

– Eg føler meg lukkeleg her, 
seier ho.
Forholdet hennar til Ukraina er 
vanskeleg. 

– Eg elskar Ukraina, men tri-
vast svært godt i Noreg. Planane 
mine for framtida er å fortsetje 
å bu på Ulefoss og jobbe hjå Bø 
Varetransport. Eg føler meg så 
trygg og glad her og har nesten 
ikkje ord for kor godt me har det 
nå, heile familien. Me saknar 
sjølvsagt familien i Ukraina, 
seier ho.

Ungane trivst på skulen og 
mannen Igor har fått seg jobb i 
eit byggjefirma.

– Takka vere all støtte, mo-
ralsk og praktisk, har me fått 
oss jobb og lærer språket. Me 
forsørgjer familien vår sjølv og 
nyt livet i Noreg, seier Hanna.

Hanna fekk fast jobb som sjåfør

ARBEIDSJERN: Hanna Melnyk (36) kom til Noreg som flyktning frå Ukraina for to år sidan. Nå har ho fått fast jobb. � ALLE FOTO: Øystein Akselberg

Hanna fekk fast jobb som sjåfør

ARBEIDSJERN: Hanna Melnyk (36) kom til Noreg som flyktning frå Ukraina for to år sidan. Nå har ho fått fast jobb. � ALLE FOTO: Øystein Akselberg

HAR FUNNE TONEN: F.v. køyreleiar Jon Harald Ajer, sjåfør Hanna Melnyk 
og driftsleiar Geir Åsheim på køyrekontoret til Bø varetransport.

Ditt lokale kompetansehus innen
hus og hjem!

Utfører alt innen 
mur, puss og 
flisarbeid. Se vår 
store flisutstilling.

Åpningstid kl. 08-15.30
(lørdag stengt)
Tlf. 35 06 03 30

Stort utvalg av 
spennende lamper, 
lyspærer og interiør.

Åpningstid kl. 10-18 (16)
Tlf. 35 06 03 50

Hos Power sørger 
prisroboten for at du 
får samme lave pris i 
butikk som på nett.

Åpningstid kl. 10-18 (16)
Tlf. 35 06 03 50

Norema by Power er 
et utvalgt kjøkken-
sortiment som selges 
flatpakket via Power.

Åpningstid kl. 10-17 (16)
Tlf. 35 06 03 50

Norskprodusert 
kvalitetskjøkken, 
baderom og 
garderobeløsninger.

Åpningstid kl. 10-17 (16)
Tlf. 35 06 03 50

Service, vedlikehold 
og reparasjon av 
hvitevarer.

Åpningstid kl. 08-16
(lørdag stengt)
Tlf. 35 06 03 50

Fremtidsrettede 
elektrikere med 
løsninger bygget for 
fremtiden.

Åpningstid kl. 07-15.30
(lørdag stengt)
Tlf. 35 06 03 50

Arkitekttjenester for 
alle typer tiltak.

Tlf. 91 75 21 29
post@3d-arkitekter.no

På senteret finner du også:

PÅ SENTERET FINNER DU

Bruk Ekspert-Senteret til ditt neste prosjekt! 
Det lønner seg å bruke fagfolk som kjenner hverandre.

EKSPERT-SENTERET | STASJONSVEGEN 17, 3800 BØ

2. ETG

1. ETG

HVITEVARE SERVICE MESTERLYS SIGDAL OG NOREMA

På jakt etter kontorlokaler 
midt i Bø sentrum?

Vi har nå 3 ledige kontorer ut mot stasjonsvegen!
• Gode profileringsmuligheter
• Fastpris inkludert strøm
• Mulighet for leie av lagerlokale på 70m2 i  

tilknytning til kontor

Kontakt oss: post@ekspertsenteret.no | Tlf. 97 58 88 28

KONTAKT OSS OM
ETTERISOLERING AV
BOLIGEN DIN!

951 63 018

mtbygg.no

www.arkitektum.no

Vi Midt-Telemark
DRIFTIGE MIDT-TELEMARK

